
Convenio de colaboracion entre a Conselleria de Cultura, Lingua e Xuventude da Xunta de
Galicia e a Uniwersytet Jagiellonski (Cracovia-Polonia) para a docencia, a investigacion e
mais a promocién da lingua, a literatura e a cultura galegas

MEMORIA XUSTIFICATIVA

O secretario xeral da Secretaria Xeral da Lingua da Conselleria de Cultura, Lingua e Xuventude,
DECLARA:

Que esta Conselleria de Cultura, Lingua e Xuventude formalizou coa Uniwersytet Jagiellonski (Cra-
covia-Polonia) o instrumento convencional arriba referido por un periodo de vixencia que abrangue den-
de 0 01/01/2024 ata o 31/12/2024.

Que o instrumento convencional ten por obxecto:

Establecer as bases que rexerdn a colaboracién entre a Xunta de Galicia, a través da Conselleria de Cultu-
ra, Lingua e Xuventude, e a UNIWERSYTET JAGIELLONSKI (CRACOVIA-POLONIA), para a docencia, a investigacion
e mais a promocion da lingua, da literatura e da cultura galegas, non s6 no ambito académico da universi-
dade, senon tamén na sla area de influencia.

Que existe converxencia de intereses entre as entidades asinantes en orde & consecucion do obxecto re-
ferido.

Que o instrumento convencional asinado se fundamenta no seguinte:

Que a Xunta de Galicia, a través da Conselleria de Cultura, Lingua e Xuventude, promove o ensino da lin-
gua, da literatura e da cultura galegas, como rasgo diferenciador e maxima expresién identitaria do pobo
galego. A Lei de normalizacién linglistica establece que o galego é a lingua propia de Galicia e que os
poderes publicos de Galicia garantiran o seu uso normal. Asi mesmo, o Plan xeral de normalizacién da lin-
gua galega, aprobado por unanimidade de todos os grupos parlamentarios na sesién plenaria do 21 de se-
tembro de 2004, recolle entre os obxectivos relacionados coa promocién exterior do galego o de consoli-
dar o ensino e a investigacion do galego nas universidades nas que xa existe como materia de estudo e intro-
ducilo noutras universidades de interese estratéxico. Estas razéns acreditan o interese publico e social da
sinatura deste convenio, coa correspondente axuda que nel se recolle, e a sua singularidade derivase da
conxuncién do obxecto do mesmo e do dmbito xeografico ao que se circunscribe.

Que a citada universidade é o centro publico de estudos superiores de referencia no seu dmbito territo-
rial, e o Unico que dispdn da infraestrutura material e persoal axeitados para levar a cabo accions de difu-
sién da lingua galega. Esta exclusividade académica fai evidente a imposibilidade de promover a conco-
rrencia en convocatoria publica.

Que a universidade, que declara cumprir os requisitos para obter a condicion de beneficiario previstos no
artigo 10 da Lei 9/2007, de subvenciéns de Galicia, ratifica o seu interese en continuar coa relacién de co-
laboracion que, dende o ano 2000, mantén coa Xunta de Galicia e que posibilitou a incorporacién do ensi-
no da lingua, a literatura e a cultura galegas aos plans de estudo da Universidade.

Que os intereses converxentes das partes asinantes exclien o animo de lucro, e non poden satisfacerse
axeitadamente mediante a celebracion dun contrato dos contemplados na normativa vixente en materia
de contratos publicos nin con outro instrumento alleo & natureza estritamente convencional.

En atencién ao exposto, e co fin de darlle cumprimento ao preceptuado no artigo 15.2. da Lei 1/2016, de
18 de xaneiro, de transparencia e bo goberno, estimase xustificado o recurso a sinatura do instrumento
convencional que se pretende, con exclusion doutras figuras.

E para que conste, asinase dixitalmente esta memoria, en Santiago de Compostela.

